
ژمارە )1283(  482021/8/30

تی
ڵایە
مە
كۆ

کاتـــێ بـــاس لـــە بابەتـــی کارکردنـــی »ئافـــرەت« 
ــارەوە  ــەو بـ ــام لـ ــەی ئیسـ ــت و ڕوانگـ ــەت هەڵوێسـ بەتایبـ
دەکەیـــن، پێویســـتە پێـــوەر و بنەمـــای زانســـتی بـــۆ ئـــەم 
پرســـە دیـــاری بکەیـــن، نـــەک لەخـــۆڕا هەڵســـەنگاندن و 
خوێندنـــەوەی نالۆژیکـــی بخەینـــە ڕوو، چونکـــە: یەکـــەم: 
زۆرێـــک لەوانـــەی بـــاس لـــە پرســـی کارکردنـــی ئافرەتـــان 
دەکـــەن، وای بـــۆ دەچـــن، دەبـــێ ئافـــرەت دەســـتبەرداری 
سرووشـــت و تایبەتمەندیـــی ئافرەتبوونـــی خـــۆی بێـــت و، لـــە 
چوارچێـــوەی چاولێکـــەری و لاســـاییکردنەوەی ئەوروپـــا و 
ـــا لەســـەر  ـــکات، ب ـــت و کار ب ـــازاد بێ ـــاوا ئ ـــی خۆرئ وڵاتان
حیســـابی دایکایەتـــی و ئـــەو ئـــەرک و مەهامـــە گـــەورەو 

ـــاوە. ـــۆی خولق ـــرەت ب ـــت، کـــە ئاف گرنگـــەش بێ
و  ئاگایـــی  بـــێ  بەهـــۆی  دی  هەندێکـــی  دووەم: 
نەشـــارەزایی لـــە ئایینـــی پیـــرۆزی ئیســـام دەکەونـــە 
کوتینـــەوەی هەنـــدێ قســـەی بـــێ بنەمـــا و نالۆژیکـــی 
ـــان و وای پیشـــان دەدەن،  ـــە کارکردنـــی ئافرەت ســـەبارەت ب
ــرەت  ــراوی بـــۆ ئافـ ــا کـــۆت و بەنـــد و داخـ ئیســـام تەنیـ
دەوێـــت و، هیـــچ کات لەگـــەڵ کارکردنـــی ئافـــرەت نییـــە.
نەریـــت  خـــاوەن  کـــوردی  کۆمەڵگـــەی  ســـێیەم: 
کات  هیـــچ  و  خۆیەتـــی  ڕەســـەنی  که لتـــووری  و 
گرفتێکـــی ئەوتـــۆی لـــەو بـــارەوە نەبـــووە و بگـــرە ئافـــرەت 
لـــە زۆر لای بژێـــوی و گـــوزەران و ژیـــان هـــاوکار و 
ـــاڵ و دەرەوەش  ـــەری م ـــوون و، کارک ـــاوان ب پاڵپشـــتی پی
ـــوون، بـــێ ئاگاییـــە کەســـانێک پێیـــان وابێـــت ئافرەتـــی  ب
ــز  ــان پەراوێـ ــەدراوە، یـ ــێ نـ ــی پـ ــوارە مافـ ــەو بـ ــورد لـ کـ

ــراوە. خـ
ئـــەوەی ڕاســـتی بێـــت، ئافـــرەت وەک یەکـــێ لـــە 
جوانتریـــن مەخلوقـــی خـــودا، وێـــڕای ئـــەوەی خـــاوەن پێگـــە 
و ڕێـــز و تایبەتمەنـــدی و بەهایەکـــی زۆرە، لەهەمـــان 
کات هیـــچ جیـــاوازی و ناکۆکیـــەک ســـەبارەت بـــە 
کارکردنـــی ئافـــرەت و پیـــاو لـــە ڕوانگـــەی ئیســـامەوە 

نابینـــرێ، چونکـــە ئایینـــی پیـــرۆزی ئیســـام لـــە بـــارەی 
پەیداکـــردن و ئەنجامـــدان و دەرفەتـــی کار جیـــاوازی 
لـــە نێـــوان پیـــاو و ئافـــرەت نەکـــردووە، بەڵکـــو وەک 
لەبەرچاوگرتـــن و ستایشـــی هـــەر کار و هەنگاوێـــک 
لـــە چوارچێـــوەی گونجـــاوی و ئاســـایی بـــوون دەکات، 
قورئانـــی پیـــرۆز دەفەرمـــوێ: )أنَِّ لَ أُضِيـــعُ عَمَـــلَ 
ــن  ـ ــم مِّ ــى بَعْضُكُـ ــرٍ أوَْ أُنْثَـ ــنْ ذَكَـ ــمْ مِـ ــلٍ مِنْكُـ عَامِـ

ـــه  ڕاســـتی مـــن هـــه وڵ  ـــە: ب ـــران:195، وات ـــضٍ(آل عم بَعْ
 و كۆشـــش  و كارو كـــرده وه ی هیـــچ كام لـــه  ئێـــوه  بـــه  زایـــه  
نـــاده م، چ نێرینـــه   و پیاوتـــان، چ مێینـــه  و ئافره تتـــان 
و  چاكـــه   )لـــه   بـــوون  یه كتـــر  هـــاوكاری  )چونكـــه ( 

چاكه كاریـــدا(.
ئـــەم ئایەتـــە بنەمایەکـــی گرنـــگ و گشـــتییە لـــەوەی 
ئایینـــی ئیســـام بـــە یەکســـانی ســـەیری ئافـــرەت و پیـــاو 
دەکات، بـــەو پێیـــەی هەردووکیـــان دەبنـــە شـــەریکی 
ژیـــان و ئەرکـــی بەرپرســـیارێتی خێـــزان و پـــەروەردەی 
ـــە ئەســـتۆ،  منـــداڵ و خـــەرج و بەڕێوەبردنـــی مـــاڵ دەگرن
بـــە مانایەکـــی دی، ئیســـام فەرمانـــی كارکردنـــی 
ــەروەک قەدەغەشـــی  ــردووە، هـ ــەرز نەکـ ــرەت فـ ــۆ ئافـ بـ
نەکـــردووە، بەڵکـــو ئەمـــە پەیوەســـتە بـــە هەڵکەوتـــەو دۆخ 
و ڕەوشـــی گـــوزەران و کۆمەڵایەتـــی و کۆمەڵگـــەکان، 
تەنیـــا ئیســـام وەک تێدیتنـــی بەرژەوەنـــدی و دیارکردنـــی 
ــرەت  ــێتی ئافـ ــت و کەسـ ــزراوی سرووشـ ــی پارێـ زەمانەتـ
پرســـی  لەهەمبـــەر  ڕێکارێـــک  و  ڕێنمایـــی  چەنـــد 

کارکردنـــی ئافـــرەت دیـــاری دەکات، لەوانـــە:
لـــە  کارکردنەکـــە  کارو  خـــودی  ده بێـــت  یەکـــەم: 
ـــدراو بێـــت، نـــەک کارێـــک  ـــدا حـــەڵاڵ و ڕێگەپێ بنەڕەت
ــەریعەت  ــای شـ ــەی بنەمـ ــاری و پێچەوانـ ــت گوناهبـ بێـ
بێـــت و، ســـەر بکێشـــێ بـــۆ زیـــان و کاردانـــەوەی نەرێنـــی 
بەســـەر خـــودی ئافـــرەت لـــە ڕووی دینـــی و دونیایـــی.
دووەم: کارکردنەکـــە لەســـەر حیســـابی کارو ئەرکـــە 

ئایینی پیرۆزی ئیسلام لە بارەی 
پەیداکردنی دەرفەتی کار، جیاوازی
لە نێوان پیاو و ئافرەت نەکردووە

ئافرەت وەک یەکێ لە جوانترین 
مەخلوقی خودا، وێڕای 
ئەوەی خاوەن پێگە و ڕێز و 
تایبەتمەندی و بەهایەکی زۆرە، 
لەهەمان کات هیچ جیاوازی 
و ناکۆکیەک سەبارەت بە 
کارکردنی ئافرەت و پیاو لە 
ڕوانگەی ئیسلامەوە نابینرێ

ئیسلام فەرمانی كارکردنی 
بۆ ئافرەت فەرز نەکردووە، 
هەروەک قەدەغەشی نەکردووە، 
بەڵکو ئەمە پەیوەستە بە 
هەڵکەوتەو دۆخ و ڕەوشی 
گوزەران و کۆمەڵایەتی و 
کۆمەڵگەکان

تایبەتـــی و سرووشـــتییەکانی ئافـــرەت نەبێـــت، وەک 
شـــیردانی منـــداڵ و مافـــی مێـــرد و ئەرکـــی خێزانـــی 
ــەدا  ــە لەمـ ــەری، چونکـ ــزن لای هاوسـ ــی ئیـ و وەرگرتنـ
زۆرجـــار زیانـــی کاردانـــەوەی کارکردنێـــک لەســـەر ئـــەو 
حیســـابەی ئاماژەمـــان پـــێ کـــرد، زیاتـــرە لـــەو قازانجـــەی 
لـــە خـــودی کارەکـــە بەدەســـت دێـــت، ئەمـــەش ئاریشـــە 
و گرفتـــی زۆر لـــە بـــەردەم خێزانـــەکان دروســـت دەکات 
ـــر  ـــار زیات ـــی کۆمەڵگـــەش دواج ـــی نەریت و، ڕەنگـــە بەپێ

ئافـــرەت ببێتـــە قوربانیـــی دۆخەکـــە.
ســـێیەم: ئافـــرەت لـــە کارکـــردن لـــە خـــۆی و کەســـێتی 
خـــۆی ئەمیـــن بێـــت و بـــە شـــێواز و جلوبەرگێکـــی شـــەرعی 
و ڕێکـــەوە بێـــت، ئەمـــەش لـــە پێنـــاو بەرژەوەندیـــی خـــودی 
ئافـــرەت  زۆرجـــار  بەداخـــەوە  چونکـــە  ئافرەتەکەیـــە، 
ـــی  ـــۆ گەرمکردن ـــش ب ئیســـتیغال دەکـــرێ و، وەک نمای
بـــازاڕ و بەکارهێنانـــی وەک کاڵایـــەک بـــۆ دەســـتکەوتی 
مـــاددی و قازانجـــه ، بـــه وه ش ئـــەو پـــەڕی ســـووکایەتی 

ـــت.  ـــە ئافـــرەت دەکرێ ب
ـــت لەگـــەڵ سرووشـــتی  چـــوارەم: کارەکـــە گونجـــاو بێ
ڕەنگـــە  هەیـــە  کار  هەنـــدێ  چونکـــە  ئافـــرەت، 
ـــە ڕەنگـــە قـــورس  ـــە نموون نەگونجـــێ ئافـــرەت بیـــکات، ب
بێـــت، ئافـــرەت کرێـــکاری بـــکات، چونکـــە ئـــەو کارە 
زیاتـــر پیـــاوان پێـــی هەڵدەســـتن، لەبـــەر ئـــەوەی توانـــای 
ـــە و ڕەنگـــە  ـــان هەی ـــاو جیاوازیی ـــرەت و پی جەســـتەیی ئاف
ـــی گـــەورە لەســـەر  ـــە هـــۆی زیان ـــدێ کارکـــردن ببێت هەن
ئافـــرەت، ئەگـــەر ســـەیری ســـەردەمی پێغەمبـــەر )درودی 
خـــوای لەســـەر بێـــت( بکەیـــن، دەبینیـــن عائیشـــەی 
خێزانـــی لەگـــەڵ ئـــەوەی زۆر کار هەبـــووە، بـــەڵام زیاتـــر 
سەرپەرشـــتیی پرۆســـەی فێرکـــردن و خوێندنـــی کـــردووە. 
خـــاوەن  و  بـــازرگان  خێزانـــی  خەدیجـــەی  هەروەهـــا 
ســـەرمایەی خـــۆی بـــووە، ســـەدان و هـــەزاران ئافرەتـــی 
دیکـــە، کـــە بـــە دەســـت و قـــام و خزمـــەت و کارو 

ــتانیەتی  ــە شارسـ ــان لـ ــاو و نێوبانگیـ ــان، نـ هەنگاوەکانیـ
جیهانـــی ئیســـامی و بگـــرە مێـــژووی گەلەکەشـــمان 
ـــژوو  ـــی مێ وەک ئەســـتێرەی درەوشـــاوە لەســـەر لاپەڕەکان

دەگەشـــێتەوە. 
بۆیـــە ئیســـام ڕێگـــر نییـــە لـــە کارکردنـــی ئافـــرەت لـــە 
چوارچێـــوەی پارێـــزراوی مافـــە تایبەتـــی و گشـــتییەکان، 
بگـــرە ڕۆڵـــی ئافـــرەت لـــە بـــواری کارکـــردن لـــە ســـەردەمی 
ـــار و  ـــت، دی ـــا ئێستاشـــی لەگـــەڵ بێ ســـەرەتای ئیســـام ت
ــەرکردە  ــان ئافرەتـــی سـ ــووە و، نموونـــەی دەیـ ــاو بـ بەرچـ
و کارزان و لێهاتـــوو و ڕۆشـــنبیر و خـــاوەن عەقـــڵ و 
حیکمـــەت هەیـــە، کـــە لـــە ئـــەرک و کار و پەرێزیـــان، 
شـــکۆمەندی زۆریـــان تۆمـــار کـــردووە و، ناویـــان بـــە 

ـــەوە. ـــژوو ماوەت ـــی مێ ـــەر لاپەڕەکان ـــی لەس زیندووی
ـــەو ڕووەوە  ـــرەت ل ـــش ئاف ـــاو کۆمەڵگـــەی کوردی لەن
ــی  ــە ئافرەتـ ــووە، چونکـ ــەی نەبـ ــەو گرفتـ ــدە ئـ و هێنـ
کـــورد شـــان بـــە شـــانی پیـــاوان خزمەتێکـــی زۆریـــان 
کـــردووە و، هەمیشـــە لـــە ئەرکـــی مـــاڵ و دەرەوە و 
سەرخســـتنی بەرێوەبردنـــی خێـــزان و کاری سیاســـی 
و  ماڵـــداری  و  ڕۆشـــنبیری  و  کۆمەڵایەتـــی  و 
کشـــتوکاڵی جێدەســـتی دیـــار بـــووە، بـــەڵام هەمیشـــە 
ـــێ کارکردنەکـــە  ـــووە، کـــە ناب ـــەو هۆشـــیارییەش هەب ئ
لەســـەر حیســـابی تێکچوونـــی شـــیرازەی خێـــزان و 
بێبەشـــبوونی منـــداڵ لـــە باوەشـــی دایـــک و بـــاوک 
کەســـایەتیی  ئیســـتیغالکردنی  و  لەدەســـتچوون  و 
ئافـــرەت و بەکارهێنانـــی بێـــت، لـــە پێنـــاو تێرکردنـــی 

ــەوە. ــس نزمـ ــانی نەفـ ــی کەسـ ــەز و قازانجـ حـ
بـــە کورتـــی ئاســـاییە ئافـــرەت کار بـــکات و ڕێگەشـــی 
پـــێ دراوە، بـــەڵام گرنگـــە بـــە شـــێوازێکی ئاســـایی و لـــە 
چوارچێـــوەی گونجـــاوی و ڕەزامەنـــدی و ســـەلامەتیی 
کەســـێتی ئافـــرەت و شـــکۆمەندی و بەختەوەریـــی خێـــزان 

بێـــت.

بۆ گوڵان نووسیویەتی
بەرپرسی راگەیاندنی یەكێتیی زانایانی ئایینیی ئیسامیی كوردستان

مەلا عەبدوڵا شێركاوەیی

ده بێت خودی کارو کارکردنەکە 
لە بنەڕەتدا حەڵاڵ و 

ڕێگەپێدراو بێت، نەک کارێک 
بێت گوناهباری و پێچەوانەی 
بنەمای شەریعەت بێت و، سەر 
بکێشێ بۆ زیان و کاردانەوەی 

نەرێنی بەسەر خودی ئافرەت لە 
ڕووی دینی و دونیایی

زۆرجار ئافرەت ئیستیغلال 
دەکرێ و، وەک نمایش بۆ 

گەرمکردنی بازاڕ و بەکارهێنانی 
وەک کاڵایەک بۆ دەستکەوتی 

ماددی و قازانجه ، به وه ش ئەو 
پەڕی سووکایەتی بە ئافرەت 

دەکرێت

تی
ڵایە
مە
كۆ

لانە ئامانج پارێزەری ڕاوێژكار و سەرۆكی 
ڕێكخراوی )لانەی ژنان(ـەو هاوكات 
پێشكەشكاری بەرنامەیەكی یاساییە لە 
تەلەفزیۆنی كەی تیڤی، لە دیمانەیەكیدا لەگەڵ 
گۆڤاری گوڵان باس لە جۆری ئەو كەیسانە 
دەكات كە لە دادگاكانی هەرێمی كوردستان 
بوونیان هەیە، هەروەها هێما بۆ ئەوە دەكات كە تا 
ئێستا زیاتر لە 200 كەیسیان وەرگرتووە، زۆربەی 
ئەو كەیسانەش كێشەكانیان یەكایی بووەتەوە، 
جەختیش لەوە دەكاتەوە ناپاكیی هاوسەری و 
لێك تێنەگەیشتن ڕێژەیەكی بەرز لە كەیسەكان 
پێكدێنن.

گوڵان: كۆمەڵایەتی

بێـــت،  ئـــەوە  بـــا  پرســـیارمان  یەكـــەم   *
ئامانجتـــان لـــە پێشكەشـــكردنی بەرنامەیەكـــی 

چییـــە؟ یاســـایی 
لـــە  كەیســـانەی  ئـــەو  كـــە  ئەوەیـــە  _ئامانجمـــان 
دادگان، بیخەینـــە بـــەر چـــاوی بینـــەران و ڕێوشـــوێنی 

گونجـــاو بـــۆ كێشـــەكان بدۆزینـــەوە.
ـــە  ـــان، چ پێناســـەیەكی هەی ـــەی ژن * ڕێكخـــراوی لان

ـــردووە؟ ـــان ك ـــردار چیت ـــە ك ـــا ئێســـتا ب و ت
ـــە مافـــی  ـــكارە ل ـــان، داكۆكی ـــەی ژن - ڕێكخـــراوی لان
ئافرەتـــان و هۆشـــیاركردنەوەیان لـــە ئاشـــنابوون بـــە مافـــە 
ســـەرەتایی و شـــەرعییەكانی خۆیـــان، ئێمـــە هەوڵمـــان 
داوە، داكۆكـــی لـــەو ئافرەتانـــە بكەیـــن، كـــە توندوتیژییـــان 
بەرامبـــەر كـــراوە، چ لەلایـــەن هاوســـەر، یـــان خێـــزان، 

ناپاكیی هاوسەری و لێك 
تێنەگەیشتن ڕێژەیەكی بەرز 
لە كەیسەكان پێكدێنن

پارێزەری ڕاوێژكار لانە ئامانج:

یانیـــش لەلایـــەن كۆمەڵگـــەوە، لـــە مـــاوەی ئـــەو چەنـــد 
ســـاڵەی كـــە ڕێكخـــراوی لانـــەی ژنـــان دامـــەزراوە، 
لەوانـــە،  یـــەك  بـــووە،  زۆر  كارەكانمـــان  بەرهەمـــی 
پڕۆژەیەكمـــان ئامـــادە كـــرد، بـــۆ ئـــەو خانمانـــەی كـــە لـــە 
ڕووی یاســـاییەوە كێشـــە و گرفتیـــان هەیـــە، ئەویـــش بـــە 
ـــە  ـــر ل ـــا ئێســـتا زیات ـــزەری خۆبەخـــش، ت دابینكردنـــی پارێ
200 كەیســـمان وەرگرتـــووە، زۆربـــەی ئـــەو كەیســـانەش 
كێشـــەكانیان یەكایـــی بووەتـــەوە، بەشـــێكیان لـــە ڕێگـــەی 
ـــاو مـــاڵ  ـــە بیانگەڕێنینـــەوە ن دانیشـــتنەكانمان، توانیومان
و حاڵـــی خۆیـــان و ئاشـــت بوونەتـــەوە، بـــەڵام بەداخـــەوە 
بەشـــێكیان لێـــك جیابوونەتـــەوە، چەندیـــن كەیسیشـــمان 
لەژێـــر دەســـتدایە و كاری تێـــدا دەكەیـــن. ئێمـــە ســـەرەتا 
هەمـــوو هەوڵێـــك دەخەینـــە گـــەڕ بـــۆ ئـــەوەی هاوســـەرەكان 
ئاشـــت ببنـــەوە، بـــە حوكمـــی ئـــەوەی لـــە دادگاوە نزیكـــم، 
ئەو كەیســـانەی دێنە دادگا زۆربەی كێشـــەكان كێشـــەی 
خێزانییـــە، واتـــا توندوتیـــژی لەلایـــەن كەســـە نزیكەكانـــی 
ئافرەتەكـــە دەكرێـــت، هەروەهـــا ناپاكیـــی هاوســـەری و 
لێـــك تێنەگەیشـــتن ڕێژەیەكـــی بـــەرز لـــە كەیســـەكان پێـــك 
دەهێنێـــت، زۆربـــەی هۆكارەكانـــی زۆربوونـــی ناپاكیـــی 
هاوســـەری و ســـكاڵاكردن لـــە دادگاكان بـــۆ خـــراپ 
بەكارهێنانـــی تەكنەلۆژیـــا دەگەڕێتـــەوە، ئـــەوەش لەلایـــەن 
هـــەر دوو ڕەگـــەزەوە ڕوو دەدات و ســـەر دەكێشـــێت بـــۆ 
دروســـتبوونی كێشـــەی گەورەتـــر. بۆیـــە پێویســـتە لەســـەر 
ژن و پیـــاو كـــە زیاتـــر لێبـــووردە بـــن و، گیانـــی یەكتـــر 
قبووڵكردنیـــان تێـــدا بێـــت و، هـــەوڵ بـــدەن لـــە ڕێگـــەی 
دانیشـــتن و گفتوگـــۆ كێشـــەكانیان چارەســـەر بكـــەن، 
نـــەك پەنـــا بـــۆ توندوتیـــژی ببـــەن، لـــە دادگاكانیـــش 
ـــە دانیشـــتنێك و دوو دانیشـــتن  كەیســـەكانی هاوســـەران ب
بڕیـــاری لەســـەر نادرێـــت، هەمیشـــە دادوەر كەیســـەكان 
ئـــەو دوو  ئـــەوەی  بـــۆ  دەخـــات،  دانیشـــتنەكان دوا  و 
هاوســـەرە ئاشـــت ببنـــەوە و بڕۆنـــەوە لای یەكتـــر و بـــە 

ژیانـــی هاوبـــەش پابەنـــد بـــن.
*  ڕێگەی چارەسەر چییە؟

- بێگومـــان مامۆســـتایانی ئایینـــی دەورێكـــی باڵایـــان 
لـــە كەمكردنـــەوەی توندوتیـــژی بـــە هەمـــوو جۆرەكانیـــەوە 
مزگەوتـــەوە  مینبـــەری  ڕێگـــەی  لـــە  واتـــە  هەیـــە، 
دەتوانـــن هۆشـــیاری بدەنـــە چینـــی پیـــاوان بـــۆ ئـــەوەی 
لـــە توندوتیـــژی دوور بكەونـــەوە و زوڵـــم و ســـتەم لـــە 
نەكـــەن، هەروەهـــا كەیســـی زۆرمـــان  هاوســـەرەكانیان 
ـــە كـــە پیـــاوان دەچنـــە لای مامۆســـتایانی ئایینـــی،  هەی
یـــان لیژنـــەی فەتـــوا و یـــەك لایەنـــە هاوســـەرەكانی 
خۆیـــان تـــەڵاق دەدەن، هەرچەنـــدە لـــە شـــەریعەتی ئیســـام 
ڕێگـــە بـــە پیـــاو دراوە هاوســـەرەكەی تـــەڵاق بـــدات، بـــەڵام 
ـــەوڵ  ـــەدا ه ـــەو حاڵەت ـــی ل پێویســـتە مامۆســـتایانی ئایین
بـــدەن، ژنەكـــەش ببینـــن و قســـە لەگـــەڵ هـــەردوولادا 

 ئامانجمان ئەوەیە كە ئەو كەیسانەی 
لە دادگان، بیخەینە بەر چاوی بینەران 

و ڕێوشوێنی گونجاو بۆ كێشەكان 
بدۆزینەوە

هەوڵمان داوە، داكۆكی لەو ئافرەتانە 
بكەین، كە توندوتیژییان بەرامبەر 

كراوە، چ لەلایەن هاوسەر، یان 
خێزان، یانیش لەلایەن كۆمەڵگەوە

زۆربەی هۆكارەكانی زۆربوونی ناپاكیی 
هاوسەری و سكاڵاكردن لە دادگاكان 
بۆ خراپ بەكارهێنانی تەكنەلۆژیا 

دەگەڕێتەوە

پێویستە لەسەر ژن و پیاو كە 
زیاتر لێبووردە بن و، گیانی یەكتر 
قبووڵكردنیان تێدا بێت و، هەوڵ 
بدەن لە ڕێگەی دانیشتن و گفتوگۆ 

كێشەكانیان چارەسەر بكەن

ئێمە دوازدە خاڵمان هەیە لە شێوەكانی 
توندوتیژی كە بەرانبەر ژن دەكرێت، 

بەڵام لە كۆمەڵگەی ئێمە تەنیا لێدان 
و ئازاردان دەچێتە قاڵبی توندوتیژی

زۆربـــەی  هـــاوكات  بـــدەن،  بڕیـــار  ئینجـــا  بكـــەن، 
دەگاتـــە  مەســـەلەكە  كـــە  ئایینـــی  مامۆســـتایانی 

ــەن. ــان دەكـ ــەی دادگایـ ــەڵاق ڕەوانـ تـ
لـــە كەیســـەكاندا  تـــا چەنـــد  * پرســـی مارەیـــی 

بـــووە؟ یەرجەســـتە 
پیـــاوان زۆر خراپـــە  لـــە  بەشـــێك  داخـــەوە،  بـــە   -
بەرامبـــەر بـــە ژنەكانیـــان دەكـــەن، بـــەڵام خۆیـــان داوای 
ــەریان  ــی هاوسـ ــەوەی مافـ ــۆ ئـ ــەن، بـ ــەوە ناكـ جیابوونـ
ـــەر  ـــان بەرانب ـــر خراپیی ـــە زیات ـــە، وات ـــە مارەیی ـــەدەن، ك ن
داوای  خۆیـــان  بـــن،  ناچـــار  ژنـــان  تاكـــو  دەكـــەن، 

جیابوونـــەوە بكـــەن.
* زۆربەی هۆكارەكانی جیابوونەوە چین؟

بـــەڵام  ســـەرەكییە،  هـــۆكاری  توندوتیـــژی   -
توندوتیـــژی هـــەر ئـــەوە نییـــە ژن لێـــی بدرێـــت و 
ئـــازار بدرێـــت، زۆر جـــار ئیهانەكـــردن، جنێـــو و قســـەی 
ناشـــیرین هۆكارێكـــە بـــۆ جیابوونـــەوەی هاوســـەران، 
ئێمـــە دوازدە خاڵمـــان هەیـــە لـــە شـــێوەكانی توندوتیـــژی 
كـــە بەرانبـــەر ژن دەكرێـــت، بـــەڵام لـــە كۆمەڵگـــەی 
قاڵبـــی  دەچێتـــە  ئـــازاردان  و  لێـــدان  تەنیـــا  ئێمـــە 

توندوتیـــژی.
* هۆكارەكانی دیكە چین؟

خـــراپ  بەهـــۆی  كەیســـەكان  لـــە  زۆر  بەشـــێكی 
خراوەتـــە  تۆمەتیـــان  ئینتەرنێتـــەوە  بەكارهێنانـــی 
پـــاڵ، ئاشـــكرایە كـــە بەشـــێكی زۆری خێزانـــەكان 
لـــە ئێســـتادا بـــە دەســـت ئـــەو گرفتـــەوە دەناڵێنـــن، 
بـــەڵام بـــە ڕێژەیەكـــی بەرچـــاو ئافرەتـــان دوچـــاری 
ئـــەم كێشـــە دەبـــن، بـــۆ خـــودی خۆیـــان و هەنـــدێ 
جـــار بـــۆ دەوروبەریـــان. كەیســـمان هەیـــە كـــە كچـــە، 
یـــان ژنـــە و پەیوەندییەكـــی »ناشـــەرعی« لەگـــەڵ 
كەســـێك بەســـتووە، داوای وێنـــەی لـــێ كـــردووە و، 
وەك  دواتـــر  هەبـــووە،  نێوانیـــان  لـــە  نامەگۆڕینـــەوە 
هەڕەشـــە ئـــەو نامەگۆڕینـــەوەی بەكارهێنـــاوە بەرانبـــەر 
كچەكـــە، یـــان ژنەكـــە، بـــەوەش ناچـــاری كـــردووە، 
هەرچییەكـــی ویســـتبێ، ئەنجامـــی داوە، لـــە بەرانبـــەر 
بـــەوەش  بێـــت،  پارێـــزراو  وێنانـــەی  ئـــەو  ئـــەوەی 
ـــك  ـــووە. ئێســـتا زۆرێ ـــر ب ـــان كێشـــەكەی گەورەت بێگوم
لـــەو جـــۆرە كەیســـانە لـــە داڵدەدانـــی ئافرەتانـــن، واتـــا 
ـــان  ـــە داڵدەدانـــی ئافرەت ـــەو ئافرەتانـــەی كـــە ل بەشـــێك ل
ســـكاڵایان لـــە دژی توندوتیـــژی تۆمـــار كـــردووە، 
ـــووە.  ـــەكان ب ـــۆڕە كۆمەڵایەتیی هـــۆكاری ســـەرەكییان ت
بـــەڵام بەشـــێكی زۆریـــش لـــە ئافرەتـــان هـــەن، كـــە 
لەژێـــر هەڕەشـــەدان لـــە بـــەر ئـــەوەی ناتوانـــن لـــە ترســـی 
ئـــەوەی ناویـــان نەزڕێنـــدرێ لـــە بەرانبـــەر خێزانەكانیـــان 
بێدەنگییـــان  نەبێـــت،  گەورەتـــر  كێشـــەكانیان  تاكـــو 

هەڵبـــژاردووە.

ــگ  ــێكی گرینـ ــی پرسـ ــوام باسـ ــە هیـ ــەدا بـ ــەم بابەتـ لـ
ـــەن  ـــە لای ـــە هەرێمـــی كوردســـتانیش ل بكـــەم كـــە پێویســـتە ل
كەســـایەتییە شـــارەزاكان و سیســـتەمی پـــەروەردەوە بایەخـــی 
ــەو  ــادەی وەرگرتنـــی ئـ پـــێ بدرێـــت و، كۆمەڵگـــەش ئامـ

سیســـتەمە بێـــت.
دیـــارە سیســـتەمەكە سیســـتمێكی فێرگـــە و پەروەردەییـــە 
ـــاوی “سیســـتەمی  ـــل ئیمـــرژن”، كـــە مـــن ن ـــاوی “دوئ ـــە ن ب
بـــۆ وەرگێڕانـــی  پـــەروەردەی دوو زمانـــەی هـــاوكات”م 
ـــاوكات دوو زمـــان  ـــەكان ه ـــە قوتابخان ـــە ل ـــژاردووە، وات هەڵب
فێـــری منـــداڵان دەكـــەن، هیچـــكام لـــەو دوو زمانـــەش 
بایەخـــی زیاتـــری پـــێ نادرێـــت و، هەمـــوو وانەكانیـــش 
لـــەو  جیایـــە  ئەمـــەش  دەخوێندرێـــن.  زمانـــە  دوو  بـــەو 
زمانێكـــی  بـــە  وانەیـــەك  تەنیـــا  كـــە  خوێندنگەیانـــەی 
 150 لـــە  زیاتـــر  ئەمریـــكا  لـــە  دەخوێندرێـــت.  دیكـــە 
ـــەرەتایی  ـــی س ـــۆ خوێندن ـــۆرە ب ـــەم ج ـــەی ل ـــەزار قوتابخان ه

دامـــەزراون. 
لایـــەن  لـــە  درێژخایـــەن  لێكۆڵینەوەیێكـــی  پـــاش 
فێرگەنـــاس و كۆمەڵناســـان و شـــارەزایانی پەروەردەیـــی 
ـــد ســـاڵی  ـــە چەن ـــكا ل ـــی ئەمری ـــە یەكگرتووەكان ـــە ویایەت ل
ــدە  ــە نـ ــتەمە چـ ــەو سیسـ ــووە ئـ ــان دەركەوتـ ــردوودا بۆیـ ڕابـ
گرینـــگ و ســـەركەوتووە. ئـــەوان بـــەو واقیعـــە گەیشـــتن 
ــی وڵات  ــی فەرمیـ ــی زمانـ ــەوەی فێربوونـ ــڕای ئـ ــە وێـ كـ
پێویســـتیی هـــەر هاووڵاتـــی و شـــارەمەندێكە، پێویســـتە 
ــە دوو  ــەوەی پـــێ بدرێـــت، كـ ــەر منداڵێـــك دەرفەتـــی ئـ هـ
زمـــان )زمانـــی نەتەوەیـــی خـــۆی و زمانێكـــی بیانـــی( بـــە 

تـــەواوی فێـــر بێـــت. 
باشـــترین خاڵـــی )سیســـتەمی پـــەروەردەی دوو زمانـــەی 
ـــە  هـــاوكات( كـــە دەكرێـــت پەنجـــەی لەســـەر دابنێیـــن، ئەوەی
ـــە ســـەر ڕەوان و تەندروســـتیی  ـــی ل ـــی ئەرێن ـــە كاریگەری ك
ـــدا  ـــە مێشـــكی قوتابی ـــەكان ل ـــەوەی باس مێشـــك و لەبیرمان
ــا ئـــەم سیســـتەمی خوێندنـــە لـــە بـــواری  دەبێـــت. هەروەهـ
پێوەندیـــی كۆمەڵایەتـــی لەگـــەڵ خەڵكـــدا زۆر كاریگـــەرە 
لـــە  منـــداڵان  ســـەركەوتنی  بـــۆ  باشـــتر  دەرفەتـــی  و 

ــێنێت. ــدا دەڕەخسـ داهاتوویانـ

بـــە یارمەتیـــی تیمێكـــی لێكۆڵـــەر لـــە ڕامیـــاری و 
سیاســـەتڕێژی پـــەروەردە و شـــارەزا و پســـپۆڕان لەلایـــەن 
لـــە  كالیفۆرنیـــا،  ولایەتـــی  زانكۆكانـــی  لـــە  یەكێـــك 
ئەمریـــكا بـــۆ مـــاوەی دوو ســـاڵ لـــە ســـەر ئـــە م پڕۆگرامـــە 

لێكۆڵینەوەمـــان كـــرد. 
بـــە داخـــەوە منداڵانـــی كـــورد جگـــە لـــە باشـــووری 
كوردســـتان لـــە بەشـــەكانی دیكـــەی كوردســـتانی داگیركراو، 
ـــان بێبـــەش  ـــی نەتەوەیـــی خۆی ـــە فێربوونـــی زمان ـــەت ل تەنان
كـــراون، ئـــەو دەرفەتـــە بـــۆ ئـــەوان تەنیـــا خەونێكـــە و هێشـــتا 
ڕێگرییەكانـــی زۆرن، ئەوەتـــا مامۆســـتای خۆبەخـــش كـــە 

زمانـــی كوردییـــان فێـــری منداڵـــەكان دەكـــرد، 
 لـــە لایـــەن دەســـەڵاتەوە زیندانـــی كـــراون. نموونەیـــان 
زارا محەمـــەدی، مامۆســـتا و چالاكـــی مەدەنـــی لـــە 
ڕۆژهەڵاتـــی كوردســـتانە كـــە تەنیـــا بـــە هـــۆی وتنـــەوەی 
ـــد جـــار دەستبەســـەر كـــراوە.  ـــی كـــوردی چەن زمـــان و ئەدەب
ـــان شـــێوە  ـــە هەم ـــاوای كوردســـتانیش ب ـــوور و ڕۆژئ ـــە باك ل
كۆســـپەكانی بـــەردەم زمانـــی كـــوردی زۆرن، بـــەڵام بـــە 
ـــە  ـــە هەی ـــەو دەرفەت ـــە باشـــووری كوردســـتان ئ خۆشـــییەوە ل
و هیـــچ ڕێگرییـــەك نییـــە. ئەگـــەر خوێنـــدەوار و فێرخـــوازان 
هەمـــوو وانەكانیـــان هـــاوكات بـــە دوو زمـــان بخوێنـــن، 
پـــاش چەنـــد ســـاڵ خۆیـــان دەتوانـــن ببنـــە بنەمایێـــك بـــۆ 
منداڵانـــی دیكـــە و هەروەهـــا بـــۆ قوتابیانـــی هەنـــدەران و 

وڵات.  دەرەوەی 
خوێنـــدن و فێربوونـــی دوو زمـــان، مێشـــكی منـــداڵ 
بەهێـــز دەكات. بـــەڵام ئەگـــەر زمانـــی دایكـــی لـــە نـــاو 
خێـــزان و سیســـتمی پـــەروەردە كەڵكـــی لـــێ وەرنەگیرێـــت - 
بەتایبـــەت لـــە هەنـــدەران – پـــاش دوو نـــەوە لـــە نـــاو دەچێـــت 
و ناســـنامەی بنەماڵەیـــی دە گۆڕێـــت. زۆر لـــە زمانـــەكان 

ـــاو چـــوون.  ـــە ن ـــەوە ل ـــەو هۆی ـــەر ب ه
زمانـــی   ٧000 كـــۆی  لـــە  بزانـــن  باســـە  شـــایانی 
ـــان مەترســـیی نەمـــان و  ـــادا نزیكەی50٪ی ـــە دونی ناســـراو ل
لەناوچوونیـــان هەیـــە. ئەمـــە زۆر جێگـــەی داخـــە و ئێمـــەش 

ــن.  ــە بیـ نامانەوێـــت یەكێـــك لەوانـ
لـــە لایەكـــی دیكـــەوە مـــن لەســـەر ئـــەو بڕوایـــەم كـــە 

مۆدێلی پەروەردەی »دوو زمانەی هاوكات 
)دوئل ئیمرژن(« وەكو پردی داهاتووی 

نێوان بنەماڵە و ئاكادیمیای نوێ

باشترین خاڵی )سیستەمی 
پەروەردەی دوو زمانەی 
هاوكات( كە دەكرێت پەنجەی 
لەسەر دابنین، ئەوەیە كە 
كاریگەریی ئەرێنی لە سەر 
ڕەوان و تەندروستیی مێشك 
و لەبیرمانەوەی باسەكان لە 
مێشكی قوتابیدا دەبێت

كوردستان ئەو دەرفەتە هەیە 
و هیچ ڕێگرییەك نییە. ئەگەر 
خوێندەوار و فێرخوازان هەموو 
وانەكانیان هاوكات بە دوو زمان 
بخوێنن

سیســـتەمی پـــەروەردەی دوو زمانـــەی هـــاوكات )دوئـــل 
ئیمـــرژن( دەتوانێـــت لـــە بـــواری ئابوورییشـــەوە گەشـــە بـــە 

ــدات.  ــتان بـ كوردسـ
ئـــەو  ســـەردانی  مەیدانیـــدا  كارێكـــی  لـــە  ئێمـــە 
خوێندنگـــە و قوتابخانەیانەمـــان كـــرد، كـــە سیســـتمی دوو 
ــەڵ  ــەوە لەگـ ــە نزیكـ ــەن. لـ ــڕەو دەكـ ــاوكات پەیـ ــی هـ زمانـ
ســـەرۆكی  و  بنەماڵەیـــان  و  قوتابـــی  و  مامۆســـتایان 
خوێندنـــگاكان وتووێـــژی تایبەتمـــان كـــرد و هەموویانمـــان 
تۆمـــار كـــرد. لـــەو لێكۆڵینـــەوە درێژخایەنـــەدا بـــە چەنـــد 

گەیشـــتین: دەرئەنجـــام 
ــە  ــوون كـ ــە بـ ــە و بڕوایـ ــەر ئـ ــەكان لەسـ  90٪ی بنەماڵـ
بـــەم سیســـتمی خوێندنـــە لـــە نـــەوەی نـــوێ نزیـــك بوونەتـــەوە، 
واتـــە فێربوونـــی زمانـــی دایكـــی دوو جیـــل و تەنانـــەت 
ـــە  ـــەوە. چونكـــە زۆر ل ـــك كردووەت ـــەوەی پێكـــەوە نزی ســـێ ن
بنەماڵـــە لاتینـــەكان كـــە بـــە زمانـــی ئیســـپانی قســـە دەكـــەن 
و كۆچـــەر و پەنابـــەرن بریتیـــن لـــە دایـــك و بـــاوك، باپیـــر و 
داپیـــر و منداڵـــەكان، ئەمـــە بـــوو بـــە ســـێ نـــەوە. زۆر لـــە 
كۆچەرانـــی دیكـــەی دانیشـــتووی ئەمریـــكا وەك كـــورد و 

عـــەرەب و فـــارس و.. هتـــد. 
ــوو،  ــان وا بـ ــەكان ڕایـ ــەر و بەرپرســـی خوێندنگـ بەڕێوەبـ
سیســـتمی فێرگـــە زۆر جـــار وەك دیوارێكـــە لـــە نێـــوان 
بـــەڵام  منداڵەكانیـــان،  خوێندنـــی  شـــوێنی  و  بنەماڵـــە 
زۆر  بنەڕەتییـــە  ئەنســـتیتۆ  دوو  ئـــەم  نێـــوان  پێوەندیـــی 
گرینگـــە و بـــە هـــۆی ئـــەم پـــەروەردە جیـــاوازەوە بەشـــداریی 
بنەماڵـــەكان لـــە كارەكان و پێویســـتییەكانیان زیاتـــر بـــووە. 
ـــە  ـــوون ك ـــە ب ـــەو بڕوای ـــە ســـەر ئ ـــان ل ـــەكان زۆربەی  منداڵ
ـــەكان  ـــە وڵات ـــان ل ـــی خزمـــەت و كاری ـــوودا دەرفەت ـــە داهات ل
و زانكـــۆكان، یـــان لـــە بـــواری بـــازاڕ و بزنێـــس و بازرگانـــی 

ـــن ئابوورییـــان بەهێـــز بكـــەن.  زیاتـــر دەبێـــت و دەتوان
ئـــەم جـــۆرە پـــەروەردە تایبەتـــەش وەك هەمـــوو سیســـتمێك 
گیـــر و گرفتـــی تێـــدا دروســـت دە بێـــت، لەوانـــە: تێچـــووی 
ماددی و دارایی زۆر گرانە و پارەی زۆری دەوێت، بۆیە 
بـــە گوێـــرەی تەرخانكردنـــی بودجـــە و یارمەتیـــی كۆمەڵگـــە 
ـــە  ـــان ب ـــەو جـــۆرە دابمەزرێـــت، ی ـــە قوتابخانەیەكـــی ل لەوانەی

هەروەهـــا ئـــەم جـــۆرە پەروەردەیـــە  پێچەوانەوە دابخرێت. 
كاتـــی زیاتـــری پێویســـتە و منداڵـــەكان ماوەیەكـــی زیاتـــر 
لـــە قوتابخانـــە دەبـــن و، لـــە وانەیـــە مانـــدوو ببـــن. بـــەڵام 
مامۆســـتاكان بڕوایـــان وا بـــوو، مێشـــكی منـــداڵ بەهێـــزە 
ـــرۆدەی  ـــە گی ـــی ك ـــوون، بەتایبەت ـــۆ فێرب ـــی زۆرە ب و توانای
ــاوكان  ــك و بـ ــان دایـ ــات و بژێوییـ ــۆ دەهـ ــن بـ ــردن نیـ كاركـ
ــیان بـــۆ  ــان كاتـــی باشـ ــا زۆربەیـ دابینـــی دەكـــەن. هەروەهـ
ــە هەســـت  ــردووە، كـ ــان كـ ــان تەرخـ یاریكردنـــی منداڵەكانیـ

بـــە ماندوویەتـــی خوێندنەكەیـــان نەكـــەن.
لە كۆتاییدا پێویستە بگوترێ: 

ـــەم سیســـتمە، دروســـتكردن و     ئامانجـــی ســـەرەكیی ئ
ـــە زانســـتی ڕۆژ  ـــی نەوەیەكـــی شـــارەزاترە، كـــە ب وەبەرهێنان
ئاشـــنا بـــن. ئەمـــە داهاتوویێكـــی باشـــتر بـــۆ منداڵەكانمـــان 
ـــن  ـــە بتوان ـــك ك ـــە جۆرێ ـــە كوردســـتان دەســـتەبەر دەكات، ب ل

ـــن. ـــدا كاریگـــەر ب ـــە دڵ و مێشـــكی جیهان ل
ـــەڵ  ـــت: “ئـــە گـــەر لەگ  ڕێـــزدار نیلســـۆن ماندیـــا دەڵێ
مرۆڤێـــك بـــە زمانێـــك كـــە تێـــدەگات، قســـە بكەیـــت، 
دەچێتـــە مێشـــكی، بـــەڵام ئەگـــەر بـــە زمانـــی خـــۆی 

قســـەی لەگـــەڵ بكەیـــت، دەچێتـــە نـــاو دڵـــی.”
 منیـــش دەڵێـــم: ئەگـــەر لەگـــەڵ مرۆڤێـــك قســـە بكەیـــت، 
بـــە زمانێـــك كـــە شـــارەزا و ئاكادیمیـــك بێـــت، هـــەم دەچێتـــە 

نـــاو مێشـــكی و هـــەم ناودڵـــی...

بۆ گوڵان نووسیویەتی

د. سورەیا فەلاح

منداڵەكان زۆربەیان لە 
سەر ئەو بڕوایە بوون كە لە 
داهاتوودا دەرفەتی خزمەت 

و كاریان لە وڵاتەكان و 
زانكۆكان، یان لە بواری بازاڕ و 
بزنێس و بازرگانی زیاتر دەبێت 

و دەتوانن ئابوورییان بەهێز 
بكەن

ئامانجی سەرەكیی ئەم سیستمە، 
دروستكردن و وەبەرهێنانی 

نەوەیەكی شارەزاترە، كە بە 
زانستی ڕۆژ ئاشنا بن

تی
ڵایە
مە
كۆ


